
 

Захирлын  2020 оны 11 сарын 

18-ны өдрийн А/78 тоот тушаалын 

5-р хавсралт 

 

ӨВӨРХАНГАЙ АЙМАГ ДАХЬ ПОЛИТЕХНИК КОЛЛЕЖИЙН  СУРАЛЦАГЧИЙН 

ЁС ЗҮЙН ДҮРЭМ 

Нэг. Нийтлэг үндэслэл 

1.1. Энэхүү дүрмийн зорилго нь сургуулийн суралцагчдын сурах үйл ажиллагаанд дагаж 

мөрдөх ёс зүйн зарчим, хэм хэмжээг тогтоож, хэвшүүлэн сахиулах, ёс зүйн зөрчлөөс 

урьдчилан сэргийлэх, аливаа зүйлд хариуцлагатай ханддаг, шударга идэвхтэй иргэн 

болон төлөвшихөд нь туслахад оршино. 

1.2. Суралцагч бүр энэхүү ёс зүйн дүрмийг дагаж мөрдөнө. 

Хоёр. Суралцагчийн ёс зүйн үндсэн зарчим 

2.1. Суралцагч нь өөрийн болон бусдын эрхийг ямагт хүндэтгэнэ. 

2.2. Суралцагч бүр эелдэг харилцаа,  найрсаг байдлыг эрхэмлэнэ. 

2.3. Суралцагч нь нийгэмд идэвхтэй иргэн болохын төлөө хичээн суралцана. 

Гурав. Суралцагчийн дагаж мөрдөх ёс зүйн хэм хэмжээ, үүрэг 

3.1. Суралцагч нь өөрийн болон бусдын нэр төр, эрхийг хүндэтгэдэг байна. 

3.2. Суралцагч бүр хичээлийн бэлтгэлтэй,  хичээлээс хожимдолгүй ирж байна. 

3.3. Багш, эцэг эх, үе тэнгийнхэн, ахмад хүмүүсийг хүндэтгэн, тэдний зөвлөгөөг сонсдог 

байна. 

3.4. Суралцагчийн дүрэмт хувцас /цэнхэр цамц/ өмсөж, цэвэрч нямбай зөв боловсон 

хувцаслана. 

3.5. Суралцагч нь сар бүр төрөөс олгодог тэтгэлгийг зөв зохистой хэрэглэнэ. 

3.6. Суралцагч хичээл эхлэх болон завсарлагааны дараа хичээлээс хоцрохгүй байх. 

3.7. Аливаа зүйлд үнэнч шударга байдлаар хандана. 

3.8. Суралцагчийн хувийн эрх чөлөөнд халдах болон сэтгэл санааны дарамт үүссэн үед 

багш, ажилтанд мэдэгдэнэ. 

 

3.9. Суралцагчид танилцах дадлага, үйлдвэрлэлийн дадлагыг өөрийн сурч буй 

мэргэжлийн дагуу заавал хийсэн байна. 

Дөрөв. Хориглох зүйлс 

4.1. Суралцагч шалтгаангүйгээр хичээлээс хоцрохгүй, таслахгүй байна. Өдрөөр болон 

цагаар хичээл таслахгүй байх хичээлийн цагийг тасалсан тохиолдолд тэтгэлгээс хасах 

арга хэмжээ авна. 

4.2. Чөлөөт цагаа зөв боловсон өнгөрүүлэх, гадуур сэлгүүцэхгүй байх, бусдын нөлөөнд 

автахгүй, цаг ямагт мэргэжлийн чиглэлээр өөрийгөө хөгжүүлнэ. 

4.3. Бусдын өмчид үл халдан хулгай хийх дур мэдэн ашиглахыг хориглоно. Аливаа 

асуудал гарсан тохиолдолд хуулийн дагуу хариуцлага хүлээлгэнэ. 

4.4. Хичээлийн цагаар орж гарах, утсаар ярих, бохь зажлах, хөгжим сонсох, 

тоглоом тоглох, унтах, ярих, интернет ашиглах зэрэг сургалтын үйл ажиллагаанд саад 

учруулахыг хориглоно. 

4.5. Суралцагч нь бүдүүлэг үг хэллэг хэрэглэх, бусдыг хэл амаар доромжлох, гүтгэх, 

дээрэлхэх дарамтлах, нэр хоч өгөх болон сэтгэл санааны болон бие махбодийн хохирол 

учруулж болохгүй. 

4.6. Шалгалтын журам зөрчих, багшийн өгсөн дүн оноог засах, үнэлгээг өөрчлөхийг 

хориглоно. 

4.7. Сургуулийн байранд малгайтай, гадуур хувцастай явах, хэт бариу, эсвэл хэт 



 

задгай, этгээд гаж хувцаслахгүй. 

4.8. Сургуулийн орчинд согтууруулах ундаа, мансууруулах бодис, тамхи хэрэглэх, 

хутга мэс бусад зүйлсийг зэвсгийн чанартайгаар биедээ авч явах, хадгалах, бусдад гэм 

хор учруулахгүй байна. Зөрчсөн тохиолдолд хуулийн дагуу хариуцлага хүлээлгэнэ. 

4.9. Сургуулийн орчинд цахим хэрэглээг зөв ашиглах /интернэт facebook/, 

компьютерийн тоглоом, хөзөр гэх мэт мөрийтэй тоглоом тоглох, сурталчлах, зохион 

байгуулахыг хатуу хориглоно. 

4.10. Сургуулийн удирдлага,  багш,  ажилтнуудаас  тавьсан  шаардлагыг биелүүлэх, 

биелүүлээгүй тохиолдолд сургуулийн дотоод журмын дагуу хариуцлага тооцно. 

4.11. Багш ажилтан бусад эрх бүхий хүмүүст өөрт ашигтай шийдвэр гаргуулахаар хээл 

хахууль өгөх, өгөхөөр завдахыг хориглоно. 

4.12 Ёс зүйн зөрчил гарсныг мэдэж байсан боловч санаатай нуун дарагдуулахыг 

хориглоно. 

Тав. Бусад зүйл 

5.1. Суралцагч нь ёс зүйн дүрмийг анх удаа зөрчсөн тохиолдолд ангийн хурлаар оруулна. 

5.2. Хоёр болон түүнээс дээш ёс зүйн зөрчил гаргасан суралцагчийг “Сургуулийн ёс зүйн 

зөвлөл”, “Багш нарын зөвлөл”, “ Хүүхэд хамгааллын баг”- ийн хурлаар хэлэлцэнэ. 

5.3. Ноцтой зөрчил гаргасан сурагчийг сургуулиас хасах хүртэл арга  хэмжээ авна. 

5.4. Гэмт хэргийн шинжтэй зөрчлийг хуулийн байгууллагад хандан шийдвэрлүүлнэ. 

 


